
MAHALAGANG IMPORMASYON
TUNGKOL SA ESPESYAL NA

ELEKSIYON
SA IKA-7 NG OKTUBRE




Ang makasaysayang Eleksiyon ng
California ay nalalapit na.

Narito ang mahalagang impormasyon na
kailangang malaman ng bawat karapat-
dapat na botante ng California:

Ang huling-araw sa pagpaparehistro ng
botante ay ika-22 ng Setyembre. Sinumang
karapat-dapat na botante ng California na
hindi pa nakakapagparehistro ay dapat
magparehistro nang hindi lalampas sa Lunes,
ika-22 ng Setyembre.

Ang mga aplikasyon para sa balota ng
nagpapadala o nagpapakoreo lamang ay
dapat isumite sa ika-8 hanggang ika-30 ng
Setyembre. Ang panahon sa pag-aaplay para
sa balotang ipinadadala sa pamamagitan ng
koreo ay bubuksan sa ika-8 ng Setyembre at
magsasara sa ika-30 ng Setyembre.

Ang mga Halimbawang Balota ay
puwedeng markahan at dalhin sa mga
botohan para gawing patnubay. May
dalawang-bahaging katanungan sa pagbawi
ng katungkulan, kabilang ang 135 pamalit na
mga kandidato para gobernador, at dalawang
panukala para sa buong estado sa balota,
mga panukala 53 at 54. Ang pagmamarka sa
Halimbawang Balota bago pumunta sa
botohan ay makakatulong sa inyo na
makaboto nang mabilis at may tiwala.

Ang inyong lugar na botohan ay maaaring
iba — ang likod ay inyong Halimbawang
Balota ay nagpapabatid ng tamang lugar.
Ang inyong pangkaraniwang lugar na
botohan ay maaaring hindi bukas sa ika-7 ng
Oktubre. Tiyakin na tiningnan ninyo ang
likod ng inyong Halimbawang Balota upang
makita ang direksiyon ng inyong lugar na

botohan. Maaari ring kontakin ninyo ang
opisyal ng county sa eleksiyon upang
mahanap ang inyong lugar na botohan.

Ang mga sistema ng pagboto ng county ay
maaaring magkakaiba — ang optical scan,
kard na binubutasan at tabing na
kinakalabit o sinasagi. Tiyakin na alam
ninyo ang sistemang ginagamit ng inyong
county. Ang madaling maintindihan, isa-
isang tagubilin kung paano gagamitin ang
bawat sistema ng pagboto ay makukuha sa
www.myvotecounts.org.

Ang impormasyon tungkol sa mga isyung ito
at iba pa ay makukuha sa pamamagitan ng
pagpunta sa www.myvotecounts.org.

Tiyakin na
maibibilang ang
inyong boto sa ika-7
ng Oktubre

Kevin Shelley

Sekretaryo ng Estado ng
California

